ДОЖД
Во неделата врнеше дожд , во понеделникот врнеше дожд и во вторникот врнеше дожд. Улиците беа мокри. Од покривите на куќите и зградите течеше вода. По улицата одеа луѓе.Секој го отвараше својот чадор. Беа тоа големи и мали  црни чадори. Црни чадори, сив дожд и темно небо. 

Во една куќа крај прозорецот седеше едно дете. Седеше и гледаше темни облаци, дожд и црни чадори.Потоа почна со прстот да ги следи капките кои се лизгаа по стаклото.Така си играше и слушаше како удираат дождовните капки по стаклото. 
Вчера повторно врнеше дожд. И денес пак врне дожд. На луѓето им се влажни капутите, калливи им се чевлите. Детето и денес ги слуша дождовните капки и со прстот по стаклото од прозорецот ги следи .

Изненадно од вратата на градинката истрчаа деца со црвени, жолти, зелени, розови, бели, шарени...... чадори.

-Гледај мамиче ! – извика детето крај прозорецот. Ама е убав и весел овој дожд!

Брзо ги облече чевлите, го зеде својот син чадор и потрча по децата.Дојде до едно девојче кое носеше прекрасен чадор со портокалова боја.  

